Улсын Их Хурлын Аюулгүй байдал, гадаад бодлогын байнгын хорооны 2010 оны 12 дугаар сарын 09-ний өдөр (Пүрэв гараг)-ийн хаалттай хуралдаан 14  цаг 35 минутад Төрийн ордны “А” танхимд хуралдав.


Хуралдааныг Байнгын хорооны дарга Я.Батсуурь нээж, гишүүдийн ирц болон хэлэлцэх асуудлыг танилцуулав.


Хуралдаанд ирвэл зохих 19 гишүүнээс 10 гишүүн ирж, 55.5 хувийн ирцтэй байв. Үүнд:


Чөлөөтэй: Сү.Батболд, Р.Гончигдорж, С.Оюун, Ш.Сайхансамбуу, Д.Хаянхярваа, Г.Занданшатар, Д.Зоригт

Өвчтэй:   Р.Амаржаргал

Тасалсан: Э.Мөнх-Очир
Нэг. Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Зээлийн хэлэлцээрийг соёрхон батлах тухай хуулийн төсөл /Анхны хэлэлцүүлэг/
Хэлэлцэж буй асуудалтай холбогдуулан  Сангийн сайд С.Баярцогт, Сангийн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, Зам, тээвэр, барилга, хот байгуулалтын яамны зам, тээврийн бодлогын газрын орлогч дарга Х.Гантөмөр, Авто замын газрын дарга Б.Энхтөр, Сангийн яамны Зээл, тусламжийн бодлого, хамтын ажиллагааны газрын мэргэжилтэн Б.Баяраа, УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Аюулгүй байдал, гадаад бодлогын байнгын хорооны референт П.Туяа нарын бүрэлдэхүүнтэй ажлын хэсэг байлцав.

Хуулийн төслийн талаар Улсын Их Хурлын гишүүн О.Чулуунбат асуулт асууж, Сангийн сайд С.Баярцогт хариулав.

Улсын Их Хурлын гишүүн Н.Энхболд санал хэлэв. 

Я.Батсуурь: Улсын Их Хурлын гишүүн Н.Энхболдын гаргасан, хуулийн төслийг анхны хэлэлцүүлгээр батлуулах нь зүйтэй гэсэн горимын саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
0

Бүгд 

10

Гишүүдийн олонхийн саналаар дэмжигдлээ.

Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан Улаанбаатар хотын Хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн Зээлийн хэлэлцээрийг соёрхон батлах тухай хуулийн төслийг Улсын Их Хурлын чуулганы нэгдсэн хуралдаанд оруулж соёрхон батлуулахыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
0

Бүгд 

10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Наранхүү танилцуулахаар тогтов.

Хуралдаан 14 цаг 40 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН
БАЙНГЫН ХОРООНЫ ДАРГА 




Я.БАТСУУРЬ
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН АЮУЛГҮЙ БАЙДАЛ, ГАДААД БОДЛОГЫН
БАЙНГЫН ХОРООНЫ 2010 ОНЫ 12 ДУГААР САРЫН 09-НИЙ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Я.Батсуурь: Гишүүдийн энэ өдрийн амгаланг айлтгая. Ирц бүрдсэн учир өнөөдрийн ээлжит хурлаа эхэлье.
Хэлэлцэх асуудлын хувьд нэг асуудал байгаа. Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн зээлийн хэлэлцээрийг соёрхон батлах тухай хуулийн төслийн анхны хэлэлцүүлэг
Хэлэлцэх асуудлаа батлах уу?  

Хэлэлцэх асуудалтай холбогдуулан ажлын хэсгийг танилцуулъя. Сангийн сайд Баярцогт,  Бат-Эрдэнэ- Зам, тээвэр, барилга хот байгуулалтын яамны Төрийн нарийн бичгийн дарга, Хүрэнбаатар- Сангийн яамны Зээл тусламжийн бодлого, хамтын ажиллагааны газрын дарга,  Гантөмөр- Зам, тээвэр, барилга хот байгуулалтын яамны Зам  тээврийн бодлогын газрын орлогч дарга,  Энхтөр- Авто замын газрын дарга, Баяраа- Сангийн яамны Зээл тусламжийн бодлого, хамтын ажиллагааны газрын мэргэжилтэн нар оролцож байна. 

Хэлэлцэх асуудалтай холбогдуулан асуух асуулттай гишүүд байна уу?  

Чулуунбат гишүүн
О.Чулуунбат: - Баярлалаа. Сангийн сайдаас ганцхан асуулт асууя. Зээл тусламжийн хэмжээ явж байгаа. Манай ДНБ-нийг 6 тэрбум доллар гэвэл өнөөдөр манай гадаад өр хэд болоод байна вэ? Дотоодын нийт бүтээгдэхүүн 5, 6, 7 гэдгээс болоод хувь нь өөрчлөгдөөд байна. 6-аар гэвэл хэд байх вэ?  25 хувь байж чадах уу?  доошоо орох уу? 

С.Баярцогт: Хэрвээ 6 гэвэл энэ чинь 21,  бараг 20 руу очно.

Я.Батсуурь: Гишүүд асуулт асууж дууслаа. Санал хэлэх гишүүд байна уу? Энхболд гишүүн
Н.Энхболд: Үүнийг дэмжиж байгаа юм. Олон удаа яригдаад, олон жил яригдаад, соёрхон батлах шатанд хүртэл  нэлээн  олон талаас нь ярьсан. Ялангуяа анх үүнийг хэлэлцэж эхэлж байхад, зөвлөх компанитай холбоотой, манайд үлдэх мөнгөний хувь хэмжээтэй холбоотой гээд олон асуудал ярьж байгааг гишүүд ойлголцож, дэмжээд ингээд явж байгаа гэж бодож байгаа. 

Ингээд соёрхон батлахыг нь дэмжиж байгаа. Дэгээр хэрэв болж байгаа бол шууд анхны хэлэлцүүлгээр нь баталбал яасан юм бэ гэсэн горимын санал гаргаж байна. 

Я.Батсуурь: Гишүүд асуулт асууж, санал хэллээ.

Гарч байгаа горимын саналаар санал хураалт явуулъя. Дэмжиж байгаа гишүүд гараа өргөнө үү.

Л.Отгонбаяр: 10-10

Горимын санал дэмжигдлээ.

Горимын санал дэмжигдсэн учраас асуудлаа бүхэлд нь Чуулганы нэгдсэн хуралдаанд оруулж соёрхон батлуулахыг дэмжиж байгаа гишүүд гараа өргөнө үү.

Л.Отгонбаяр: 10-10

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Наранхүү танилцуулахаар тогтов.

Өнөөдрийн Байнгын хорооны хуралдаан үүгээр өндөрлөж байна.

Хуралдаан 14 цаг 40 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ:







Д.ЦЭНДСҮРЭН
4

